
Шәһәр күләмендә Татарстан тарихы фәненнән татар телендә үткәрелә торган
олимпиаданың муниципаль этабы биремнәре
2020-2021 нче уку елы
11 нче сыйныф

Эш вакыты –2сэгать 30 минут
Гомуми балл –110

	1. Өзекләрне укыгыз. Аларның нинди чыганактан алынганлыгын һәм язылу вакытларын билгеләгез. Җавабыгызны таблицага языгыз.  Һәр дөрес җавап өчен 1әр балл, иң югары – 5 балл.



1. Казанга һичбер җирдән ярдәм һәм таяныч ирешмәс, бары тик Тәңре якын һәм фәрештәләр ярдәмче. Шушы авыр сәбәптән Казан шәһәренең падишалары Мәскәү белән килешүләре аркылы мәмләкәтләренең җитешлеген тәэмин итәләр. Халкының рәхәте һәм яшәеше өчен, Мәскәү белән солых булып, ике арада илчеләр йөрешер, аңлашып һәм барышып-килешеп йөрмәктә иделәр. 
Тәртип ике яклыдыр, һәм ул ике сүздә аңлатыла:
Дусларга гайрәт һәм дошманнар белән барып йөрешмәк.
2.Милли мәдәният дигәннән, кәләпүш киеп, без өч йөз ел изелгән, дип, хәсрәт җыры җырлап йөрүне генә алу хата булачак. Шөбһә юк, милли мәдәниятнең төп элементлары эченә башлыча халыкның үз тормышыннан алып, үз теле нигезендә, үз хаҗәтләренә каратып, үзе тарафыннан иҗат кылынган кыйммәтләр керәчәкләр. Ләкин милли мәдәният чиген моның белән генә кыскарту бик зарарлы идеализм булыр иде.
Дөньяда һичбер халык башкалар белән алмашудан башка яши алмый. Тик товар алмашу гына түгел, техника, гыйлем, сәнгать, һөнәр, тәҗрибә, гадәт, методлар алышу хәятта беренче рольне уйнаучылардан була.
3. Идел-Урал төрек-татарларының мәдәният җәмгыятьләрен һәрбер йирдә мәйданга китереп эшләргә теләдек вә корылтайларыбызда аның юлларын сыздык. Вә шул милли мәдәниятебезне җанландырыр өчен яшьлегебезнең мәгънәви сусавына азык булырлык милли гәзитә – “Милли байрак” тудырдык. Үзебезнең милли мәьәләләребезне яктыртырлык мәкаләләр язып, бигрәк яшь буыныбызны милли-дини рухта тәрбия итәргә тырышабыз. […] Әгәр һәрбер милләтче кулыннан килгән кадәр “Милли байрак”ның тулы, күп хәбәрле мөндәриҗәсе яхшы булуына хезмәт итсә, үзеннән-үзе “Милли байрак” көннән-көн үсәчәк, көннән-көн аның яшь буыныбызга милли тәрбиясе зураячактыр.
4. «Беренче тәрбия. Бер хәким балаларга шөйлә нәсыйхәт бирде ки: “Әй җаннарым, угланнарым, нәсыйхәтне ишетеңез – һөнәр үгрәнеңез. Дөньяның милкенә вә дәүләтенә ышанырга ярамас. Алтын-көмеш – сәфәр кешесенә хәтәрдер; вә йорт-җир кешесенә дәхи хәтәре бар: йә угры алып китәр, яки утка янып китәр. Әмма һөнәр – бер агым судыр вә ышанычлы  дәүләттер; һөнәр иясе әгәр дәүләттән төшсә дә, кайгы юк. Инде, әй угыл, бу урында максуд бер хикәят түгелдер. Син дә шулай ук һөнәр үгрән, гыйлем үгрән”.

[bookmark: _Hlk63497255]5. Бүген шунысы ачык: татарлар, Русия Федерациясендә яшәүче башка халыклар белән бергә  шул федерацияне оештыручылар буларак, бер милләт булып танылырга хаклы. Һәм милли берлегебез безнең алга таба үсешебезнең иң әһәмиятле алшарты булып тора. РФ төзүдә катнашкан милли берлек буларак, татарларның, халык исәбенең нәтиҗәләрен билгеләгәндә, бер гомуми этник берлек (милләт)  буларак саналырга хокукы бар. Ә инде теге яки бу татар этник төркеме үзбилгеләнергә тели икән, аны милләт эчендә хәл итәргә мөмкин. Ул очракта мондый төркемнәр РФнең үзәк фәнни һәм статистика органнарына үз позицияләрен төгәл һәм тулы килеш җиткерергә тиешләр, ә милли җәмәгатьчелек алар турында белергә хаклы. Әгәр шушы катлаулы процесста дәүләт органнары иҗтимагый һәм фәнни оешмалар белән бергә-бергә хәрәкәт итсәләр, алдыбызда торган барлык мәсьәләләрне артык сәясәтләштермичә хәл итәргә мөмкин булачак.
	Чыганак 
	Өзек номеры
	Язылган вакыты (гасыр, гасырның ун еллыгы)

	Г.Ибраһимов. Татар мәдәнияте нинди юл белән барачак?
	
	

	Д.Исхаков. Татарлар: халык исәбен алу һәм сәясәт.
	
	

	К.Насыйри. Китаб әт-тәрбия
	
	

	Г.Исхакый. Ерак Шәрыктагы милли матбугат.
	
	

	Кол Шәриф хезмәтеннән.
	
	



2. Рәсемнәрдә нәрсәләр сурәтләнгәнен билгеләгез һәм аларны хронологик тәртиптә урнаштырыгыз. Җавабыгызны таблицага языгыз.  Иң югары – 8 балл. 

	[bookmark: _Hlk63503051]Рәсемнәр (хронологик тәртиптә)
	Кыскача аңлатмалар 

	1. 
	
	


	2. 
	
	


	3. 
	
	


	4. 

	8. 
	
	




	3. Тексттагы буш урыннарны тутырыгыз. Җавабыгызны махсус бирелгән юлларга языгыз. Мәсәлән:
1-  Иван Петров
2-  руник . Иң югары 6 балл.


1920 елларның беренче яртысында мөселманнар актив социаль тормыш алып баралар,  халык арасында зур абруй казаналар. 1923 елның июнендә (1 - шәһәр исеме)да  мөселман галимнәренең һәм мөтәвәллиләрнең Бөтенроссия корылтае уздырыла. Анда Үзәк Мөелман Диния нәзарәте (ЦДУМ) рәисе һәм мөфти итеп вафат булган (2. - исем, фамилия) урынына (3.- исем, фамилия) сайлана. 1926 елда “сугышчан атеизм” сәясәтенең “тәгәрмәче” кызурак әйләнә башлый. Татарстанда “сугышчан (4 – дингә каршы юнәлдерелгән сәяси оешма)” берлегенең җирле ячейкасы төзелә. Аның максаты “дини калдыклар белән кискен көрәш алып барудан гыйбарәт була. Шушы чорда ук ТАССРда дин әһелләренә карата репрессияләр башланып китә. Күпләп  (5.- дини бина)ләр ябыла. 1930 елның маенда Үзәк Мөселман Диния нәзарәтенең башлыгы (6.- исем, фамилия) Культ мәсьәләләре буенча  комиссия рәие П.Смидович белән очраша, мөфти анда мөселман җәмгыятендә барлыкка килгән вазгыять турында чыгыш ясый, вазыйфасыз калган мулла һәм мәзиннәрнең саны 90-97 процентка җитүен ассызыклый. 
[bookmark: _Hlk63510421]Җавап: 
1_______________________________________________________
2_______________________________________________________
3_______________________________________________________
4_______________________________________________________
5_______________________________________________________
6_______________________________________________________

	4. Текстны игътибар белән укыгыз һәм тексттан соң бирелгән сорауларга җавап бирегез. Иң югары 6 балл.


[...]«Татарча сөйләш!», – дип туктаусыз кабатлап торудан берниинди файда да юк. Үз тормышың, кылган гамәлләрең белән үрнәк булырга кирәк. Татарлыкны бала күңеленә әкрен-әкрен тамчылап тамызалар. Театр, концертларга йөрисең, шуларны кечкенәдән күңелеңә сеңдерә барасың. Безнең бәхетебезгә, әти яшьрәк чагында бик аралашучан булды. Өйдә сәнгать әһелләре кунакка килеп, фикер алыша торган иделәр. Студентлар белән очрашуларга барганда, үзе белән мине дә ияртә иде. Милләт җанлы кешеләр белән аралаша торгач, тормышны яңача ачасың, матурлыгын, аһаңен, тәмен тоя башлыйсың. Милли мохиттә йөрү, шәхесләр белән аралашу үз эшен эшли. 
«Русча сөйләшмә!» – дип такылдап торудан гына файда юк! Акыл өйрәтү кешедә кире тәэсир тудыра. Шулай ук, йомылып кына «татар утравы»нда да калып булмый. Кешене күп кырлы шәхес итеп тәрбияләргә кирәк. Татар мохите татар үзаңын саклап калу өчен зарур, урыс мәдәнияте казанышларын да белү мәслихәт. Чит телләрне дә үзләштерергә, шәхес һәръяктан формалашырга, баланың һәрнәрсәгә карата үз фикере булырга тиеш.
Безнең халык хаҗәте булмаган телне нигә өйрәнеп торырга, дип уйлый. Шуңа күрә күпләр үз ана телен дә өйрәнми. Бик вәхши караш бу. Ә адәм баласының җаны бар, күңел халәте барлыгын оныталар. Кеше ул – хайван түгел бит инде. Гамәли принципларга гына таянып яшәргә ярамый. Әтинең чит телләр өйрәтү омтылышы да безнең тормышыбызда зур роль уйнады. Мансур да, мин дә алман телен үзләштердек. Чит илләргә чыгып фәнни эшчәнлек алып бардым. Алман архивларында татар халкына караган бик күп материалларны өйрәнергә насыйп булды. Моның өчен әтигә рәхмәтлемен. [...] Әтинең «Җомга көн кич белән», «Өч аршын җир», «Яра» һ.б. әсәрләре бүген төрек укучысына да барып иреште.
[...]Дөресен генә әйткәндә, без телне дә пропагандалый алмадык. Татар теле – дәүләт теле, дигән карар белән генә чикләндек. Шуның белән вәссаләм. Төрле курслар оештырырга кирәк иде, җитәкче, министр балаларының татарча сөйләшкән балаларын нигә күрсәтмәскә иде соң? Бәлкем, чит илләр тәҗрибәсен кулланырга кирәк булгандыр. Минемчә, бу юнәлештә эшләрлек алымнар күп иде. Ләкин без … буш сүзләрдән ары китә алмадык. Конституциядә язып кую гади халык өчен берни түгел ул. Аларның барысын да конкрет тормышта расларга, күрсәтергә кирәк. Ике тел өйрән, бер тел белүгә караганда күпкә яхшырак, дигән фикерне дә халык аңына сала алмадык! Ахмаклар булдык, телләр белү рухи байлык икәнен күрсәтә алмадык. Тел мәсьәләсендә конкрет максатларыбыз юк иде. Русларны татарчага өйрәтүме, әллә татар баласының ана телен белүе мөһим идеме? Бу юнәлештә сораулар күп, хаталарыбыз да шактый булды. [...]

1) [bookmark: _Hlk63510574]Бу интервьюның авторы нинди өлкәгә караган кеше дип уйлыйсыз? Авторның исем-фамилиясен, әтисенең, энесенең исемнәрен атагыз. Фикерегезне раслар өчен тескттан мисаллар китерегез.
____________________________________________________________________________ _______________________________________________________________________________________________________________________________________________________________________________________________________________________________________
_____________________________________________________________________________
[bookmark: _Hlk63510610] 2) Автор нинди проблемаларны күтәрә? Алар бүген актуальме? Сезнең карашыгыз.
_____________________________________________________________________________ 
_____________________________________________________________________________ 
_____________________________________________________________________________ 
_____________________________________________________________________________ 
[bookmark: _Hlk63510626]3). Ничек уйлыйсыз, татар теленең дәрәҗәсен күтәрү өчен бүген ниләр эшләргә мөмкин?  _______________________________________________________________________________________________________________________________________________________________________________________________________________________________________ 
	5. Түбәндәге татар зыялыларының тарихтагы эзләре (эшчәнлекләре) турында кыскача тасвирлама языгыз. 5 балл. 


1. [bookmark: _Hlk63510899]Галимҗан Баруди (1857-1921)
2. Галимҗан Ибраһимов (1887-1938)
3. Бакый Урманче (1897-1990)  
4. Мәгубә Сыртланова (1912-1971)
5. Миңтимер Шәймиев (1937)
Җавап: 
1.____________________________________________________________________________
2.____________________________________________________________________________
3.____________________________________________________________________________ 4.____________________________________________________________________________
5.____________________________________________________________________________
	6. Түбәндә саналган шәһәрләрнең кайсысы ХVI гасырның икенче яртысында ныгытма (крепость) буларак салынган? 2 балл.  



1) Буа
2) Арча
3) Царевококшайск 
4) Чистай.

Җавап:_______________


7. Рәсемнәрдә кемнәр сурәтләнгән? Иң югары – 6 балл.

8. Татар әдипләрен аларның Бөек Ватан сугышы чорында иҗат иткән әсәрләре белән туры китерегез. Иң югары 4 балл.
	Әдип
	Әсәр

	А) Ф.Кәрим
	1) “Йөзек кашы”

	Б) М.Җәлил
	2) “Сагыну”

	В) Г.Кутуй
	3) “Разведчик язмалары” 

	Г) Ф.Хөсни
	4) “Кошчык” 


Җавап:
	[bookmark: _Hlk63512235]А

9. Бөек Ватан сугышы чоры Казан рәссамнарының фамилияләрен аларның Татар дәүләт нәшриятында басылып чыккан һәм иң билгеле агитацион плакатлары белән туры китерегез. 4 балл.
	Рәссамнар
	Плакатлар

	А) Әльменов Б.М.
	1) «Каждое зерно – удар по врагу» 

	Б) Сәйфуллин Р.Ф.
	2) «Хлеб – фронту!» 

	В) Гельмс Э.Б.
	3) «Им не уйти от расплаты» 

	Г) Сокольский Н.Н.
	4) «Канга кан! Үлемгә үлем!» (Кровь за кровь! Смерть за смерть!)


Җавап:
	А
	Б
	В
	Г

	
	
	
	



10. 1945 елда Казанда СССР Фәннәр академиясенең филиалы ачыла һәм биш фәнни-тикшеренү институты оеша. СССР Фәннәр академиясе Казан филиалы институтларының исемнәрен аларның беренче директорлары белән туры китерегез. 5 балл.
	Директорлар
	Институтлар

	А) Арбузов А.Е.
	1) Математика, физика һәм механика

	Б) Гайнуллин М.Х.
	2) Химия

	В) Ливанов Н.А.
	3) Геология

	Г) Миропольский Л.М.
	4) Биология

	Д) Чеботарев Н.Г.
	5) Тел, әдәбият һәм тарих


Җавап:
	А
	Б
	В
	Г
	Д

	
	
	
	
	



11. Татарстан республикасының фән һәм сәнгать әһелләрен аларның эшчәнлек төрләре белән туры китерегез. Иң югары балл – 10 балл.

	Фән һәм сәнгать әһелләре
	Эш төрләре

	1.  Искәндәр Гыйләҗев  
	   А.  Язучы

	2.  Аяз Гыйләҗев
	   Б.  Композитор

	3.  Фәрит Яруллин
	   В.  Шагыйрь

	4.  Илдар Ханов
	   Г.  Тел галиме

	5.  Илдар Юзиев
	   Д.  Химик галим

	6.  Кәрим Тинчурин
	   Е.  Сынчы, рәссам

	7.  Галия Кайбицкая
	   Ж. Драматург

	8.  Гыйлем Камай
	   З.  Тарихчы

	9.  Диләрә Тумашева
	   И.  Җырчы

	10. Әзһар Шакиров
	   К.  Артист


Җавап:
	1
	2
	3
	4
	5
	6
	7
	8
	9
	10

	
	
	
	
	
	
	
	
	
	



12. Күренекле татар композиторы, милләте буенча рус. Әтисе Әхмәт бай Хөсәенов конторасында бухгалтер булып хезмәт иткән. Үзе татар, башкорт музыкаль фольклорын өйрәнеп, шулар нигезендә әсәрләр иҗат иткән, татар халык җырларын эшкәрткән. “Туган җирем – Татарстан” җырының авторы. Әлеге татар композиторының фамилиясен атагыз.  (2 балл).
Җавап: ________________________________
	13. Документтан өзекне укыгыз. Таблицаны игътибар белән карагыз. Сорауларга җавап бирегез. 9 балл.


1921-1930 елларда ТАССР Үзәк аппаратын коренизацияләү турында чагыштырма мәгълүматлар
«1918-19 елларда ТАССР төзелер алдыннан элеккеге Казан губернасы учреждениеләрендә татарлардан җаваплы һәм техник хезмәткәрләр бик аз иде. ТАССР төзелгәннән соңгы елларда татар телен гамәлгә ашыру өчен барлык шартлар тудырылды. Алар түбәндәге мәгълүматларда күренә. Түбәндәге таблицада 1921-1930 елларда Үзәк аппаратны коренизацияләү мәгълүматлары китерелгән. 
	
	җаваплы хезмәткәрләр
	техник канцелярия хезмәткәрләре
	гади хезмәткәрләр
	татарларның уртача % ы

	1/I – 1921 ел.
	10,4
	4,5
	9,7
	7,8

	1/I – 1922 ел.
	11,5
	5,6
	10,5
	8,9

	15/V – 1923 ел.
	15,6
	6,7
	12,1
	9,7

	1/X – 1924 ел.
	18.6
	8,7
	22,4
	13,2

	1/IV – 1925 ел.
	17,1
	13,2
	17,9
	15,1

	1926 ел.
	22
	мәгълүматлар юк
	-
	17,7

	1927 ел.
	24,77
	18.2
	27,3
	17,1

	1930 ел.
	35,1
	мәгълүматлар юк
	35,3



1. [bookmark: _Hlk63848702]«Коренизация» термины нәрсәне аңлата? 
_____________________________________________________________________________
_____________________________________________________________________________
_____________________________________________________________________________
_____________________________________________________________________________
2. ТАССРда коренизация сәясәте ни дәрәҗәдә нәтиҗәле үткәрелә? Үзегезнең нәтиҗәләрегезне раслаучы дәлилләр китерегез.
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
3. Әлеге таблица нигезендә Татарстанда коренизация үткәрүнең барышы һәм үзенчәлекләре турында нинди нәтиҗәләр ясарга мөмкин?
_____________________________________________________________________________
_____________________________________________________________________________
_____________________________________________________________________________
_____________________________________________________________________________
	14. Документны укыгыз һәм сорауларга җавап бирегез. Иң югары 8 балл.



 [...] Татар булу
Миллилекнең яңа мөмкинлекләрен эзләү – һәрберебезнең бурычы. Татар мәдәнияте һәрвакыт күп төрле булуы белән аерылып торган һәм шуңа күрә төрле үзгәрешләр чорында тотрыклыгын югалтмаган. Безне бөек гамәлләргә омтылу һәм үз көчебезгә ышану берләштерә. Без төрле-төрле, әмма безнең рухи хәзинәләребез уртак.
Татар булу ул:
· рухи хәзинәләребез белән уртаклашу һәм аларны баету;
· кайда яшәүләренә, нинди телдә сөйләшүләренә, нинди дин тотуларына карамастан, барлык татарлар белән бердәмлекне ныгыту;
· татар дөньясының бай тарихи-мәдәни мирасы белән горурлану һәм үз халкың тарихын өйрәнүгә, телен, мәдәниятен һәм гореф-гадәтләрен үстерүгә омтылу;
· белемгә, алгарышка омтылу, үз эшеңә иҗади караш, шул рәвешчә халкыбызның мәдәни һәм акыл мөмкинлекләрен арттыру;
· ватанпәрвәр булу, Ватанны ныгыту;
· барлык халыклар бергәлегендә татарларның тулы хокуклы яшәешен тәэмин итү, тынычлык һәм татулык саклау;
· заманнан калышмыйча, югары тизлектә бару, нинди генә сынаулар булмасын, ияр өстендә калырга, егылмаска, имгәнмәскә тырышу, һәм, ахыр чиктә, максатка ирешү.
Мәдәниятебез, телебез өчен, гореф-гадәтләребезне саклау өчен, үзебезгә, ата-бабаларыбызга кадерле хәзинәләрне киләсе буыннарга тапшыру өчен җаваплылыкны бары без генә үз өстебезгә ала алабыз.
Без үз киләчәгебезне үзебез төзибез. Татар мәдәниятенең ни белән дан казаначагы, балаларыбызның бездән нинди сабак алачагы безнең һәрберебездән тора. Безнең уртак рухи хәзинәләр кыю тәҗрибәләр ясауда, уңышларга ирешүдә таянычыбыз һәм көч алу җирлеге булып тора. Рухи хәзинәләребез – илһам чыганагы, милләтне яңарту, яңа үсеш офыклары ачу өчен бетмәс-төкәнмәс байлык. Иң мөһиме – үз халкың хакына аңлы гамәлләр кылу һәм аңа хезмәт итү.  (ТАТАРЛАР: ГАМӘЛ СТРАТЕГИЯСЕ)
А) Ничек уйлыйсыз, әлеге документ кайчан һәм кемнәр өчен язылган? 
Җавап: ______________________________________________________________________
_______________________________________________________________________
_______________________________________________________________________
Б) Текстта татар булуның төп билгеләре санала. Сез алар белән килешәсезме? Ни өчен? Тагын нинди билгеләрне өстәргә мөмкин дип уйлыйсыз? Фикерләрегезне раслагыз. 
Җавап: ______________________________________________________________________
_____________________________________________________________________________
_______________________________________________________________________

В) “Заманнан калышмыйча, югары тизлектә бару, нинди генә сынаулар булмасын, ияр өстендә калырга, егылмаска, имгәнмәскә тырышу, һәм, ахыр чиктә, максатка ирешү” дигән сүзне сез ничек аңлыйсыз?  
Җавап: ______________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
Г) “Без төрле-төрле, әмма безнең рухи хәзинәләребез уртак” дигәндә документ авторлары нәрсәне күздә тоттылар икән?  Фикерегезне мисаллар ярдәмендә дәлилләгез.
Җавап:____________________________________________________________________________________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________

15. Киңәйтелгән җавап таләп итә торган язма эш. 
Түбәндә тәкъдим ителгән темаларның берсен сайлап алып, тарихи эссе языгыз. 
[bookmark: _Hlk30326342]Күләме – 300 сүз тирәсе. 
Язма эш түбәндәге критерийлар буенча бәяләнәчәк:
Проблема һәм максатларны дөрес билгеләү (5 баллга кадәр).
Ике максатны ачып бирү (10 баллга кадәр): 
Тарихи факт һәм терминнарны дөрес куллану (3 баллга кадәр);
Автор позициясен аргументлар белән нигезләү (2 баллга кадәр).  
Тема буенча төрле карашларны китерү һәм аларга шәхси бәя бирү (5 баллга кадәр).
Теманы ачуның иҗади характерда булуы (5 баллга кадәр).
Нәтиҗәләр (5 баллга кадәр).
Иң югары 30 балл. 

Темалар:
1. Чит илләрдәге күренекле милләттәшләребез.
2. Беренче рус революциясе һәм татар зыялылары. 
3. Идел буенда 1921 елгы ачлык: сәбәпләре һәм нәтиҗәләре. 


_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________
_____________________________________________________________________________

